ޔައުމިއްޔާ

އިޤުތިޞާދީ ކޮމިޓީގެ 8 ވަނަ ބައްދަލުވުން. (06.04.2010)

ރިޔާސަތުން ވާހަކަދެއްކެވުން:

`. އިޤުތިޞާދީ ކޮމިޓީގެ މިއަދުގެ ބައްދަލުވުން އަޅުގަނޑު ކުރިއަށް މިގެންދަނީ. މިހާރު ހާޒިރުވެ ވަޑައިގެން އެބަ ތިއްބެވި 8 ޢިއްޒަތްތެރި މެންބަރުން. އާދެ، މިއަދު އަޅުގަނޑުމެންގެ އެޖެންޑާގައި މި އޮތީ ފުރަތަމަ ގަވާއިދުގެ މަސައްކަތް ނިންމާލުން. މި ވަގުތު އަޅުގަނޑުމެން ކުރަން ހުރިގޮތުގެ މި ގަވާއިދު އެންޑޯޒުކޮށްފައި އަޅުގަނޑުމެން ކުރިއަށް މަސައްކަތައިގެން ކުރިއަށް ދާނީ. އެހެންވީމާ، މިހާރު ޢިއްޒަތްތެރި މެންބަރުންގެ މޭޒުކޮޅުމަތީގައި އަތްޕުޅުގައި އަޅުގަނޑު ޤަބޫލުކުރާގޮތުގައި މަޖިލީހުގެ މި ކޮމިޓީގެ ގަވާއިދު އަޅުގަނޑުމެން އެކުލަވާލެވިފައިވާ ގޮތާ މެދު ކޮމެންޓެއް ކުރައްވަން ޢިއްޒަތްތެރި މެންބަރަކު ބޭނުންފުޅިއްޔާ އެ ފުރުޞަތު އަޅުގަނޑު އަރުވަން. 
މާފަންނު ދެކުނު ދާއިރާގެ މެންބަރު އިބްރާހީމް ރަޝީދު ވާހަކަދެއްކެވުން:
ޝުކުރިއްޔާ މުޤައްރިރު. އަޅުގަނޑު އިއްޔެ އެ ހުށަހެޅިފައިވާ ގަވާއިދުގެ 5 ވަނަ މާއްދާ އަށް، ކޮމިޓީގެ އެޖެންޑާ އިނގޭތޯ. ގެންނަ އިޞްލާޙެއް. މިހާރު މި އޮންނަނީ ރައްޔިތުންގެ މަޖިލީހުގެ ގަވާއިދުގެ 138 ވަނަ މާއްދާގައިވާ ގޮތުގެ މަތިން ކޮމިޓީގެ އެޖެންޑާ ކަނޑައެޅުމުގެ ބާރު ލިބިގެންވަނީ ކޮމިޓީގެ މުޤައްރިރަށެވެ. މީގެ ބަދަލުގައި އިތުރު މި ކުރަނީ މެންބަރުންގެ ލަފާގެ މަތިން ކަނޑައެޅުމުގެ ބާރު ލިބިގެންވަނީ ކޮމިޓީގެ މުޤައްރިރަށެވެ. ދެން އަނެއް އިޞްލާޙަކީ 7 ވަނަ މާއްދާ، ކޮމިޓީ އަށް ހާޒިރުނުވުމުގެ މައްސަލަ. މިހާރު މި އޮންނަނީ ރައްޔިތުންގެ މަޖިލީހުގެ ގަވާއިދުގެ 125 ވަނަ މާއްދާގައިވާ ފަދައިން ކޮމިޓީގެ ވިދިވިދިގެން ތިން ބައްދަލުވުމަކަށް މެންބަރަކު ހާޒިރުނުވެއްޖެ ނަމަ އެ މެންބަރަކު އެ ކޮމިޓީ އިން ވަކިކުރުމަށް އެދި ކޮމިޓީގެ މުޤައްރިރު މަޖިލީހަށް މައްސަލަ ހުށަހެޅިދާނެ އެވެ. މީގެ ބަދަލުގައި ސަލާން ބުނުމަކާ ނުލައި އެ ތަންކޮޅު އިތުރުކުރުން. ދެން އަނެއް އިޞްލާޙަކީ 8 ވަނަ މާއްދާ. ކޮމިޓީ އަށް ލިބިގެންވާ ޢާއްމު ބާރުތައް. އޭގެތެރެއިން (ހ) ގައި ކޮމިޓީ އިން ކަނޑައަޅާ ދުވަހާއި ވަގުތުގައި ކޮމިޓީގެ ބައްދަލުވުންތައް ބޭއްވުމާއި ރާއްޖޭގެ ސަރަހައްދުގެ ތެރޭގައި ނުވަތަ ރާއްޖެ އިން ބޭރުގައި ކޮމިޓީގެ ބައްދަލުވުންތައް ބޭއްވުމަށް. އެ އުނިކުރަން. މަޖިލީހުގެ ޖަލްސާ އެއް ހިނގަމުންދާ ދުވަހެއްގައި ވީ ނަމަވެސް ދެން އެއޮތް ޢިބާރާތް މަޖިލީހުގެ ޗުއްޓީގައިވާ ވަގުތެއް ކަމުގައި ވީ ނަމަވެސް އެ ތަން އެއިން އުނިކުރަން. ނުވަތަ މަޖިލިސް ޖަލްސާ އެއް ނެތް ދުވަހެއްގައި ވީ ނަމަވެސް ކޮމިޓީ ބޭއްވުން. އެއިން ހަމައެކަނި އުނި މި ކުރަނީ ރާއްޖެއިން ބޭރުގައި ކޮމިޓީގެ ބައްދަލުވުންތައް ބޭއްވުމަށާއި އަނެއް ބަޔަކީ މަޖިލީހުގެ ޗުއްޓީގެ ވަގުތެއް ކަމުގައި ވީ ނަމަވެސް. ދެން ކޮމިޓީގެ ބައްދަލުވުންތައް 4 ވަނަ މާއްދާ އެއީ. އޭގެ 2 (ހ). 1- ކޮމިޓީގައި ހިމެނޭ މެންބަރުންގެ ތެރެއިން މަދުވެގެން ތިން މެންބަރުން ގުޅިގެން ހުށަހަޅާ ލިޔުމަކުން ކޮމިޓީގެ ބައްދަލުވުންތައް ބޭއްވުމަށް ކޮމިޓީގެ މުޤައްރިރުގެ ގާތުގައި އެދެވިދާނެ އެވެ. އަދި އެ ގޮތަށް އެދޭ އެދުމުގައި އެ ބައްދަލުވުމެއްގައި ކުރަން ބޭނުންވާ ކަންތައްތައް ސާފުކޮށް އިނގެން އޮންނަންވާނެ އެވެ. އެ ގޮތަށް ހުށަހަޅާ ހުށަހެޅުން ހުށަހަޅާނީ އަމީންޢާއްމު އަރިއަހަށެވެ. އޭގެ ބަދަލުގައި މި އުނިކުރަނީ އެ ގޮތަށް ހުށަހަޅާ ހުށަހެޅުން ހުށަހަޅާނީ އަމީންޢާއްމަށެވެ. އަމީންޢާއްމަށް އެބައި އުނިކުރަން. އޮންނަންވާނެ އެވެ. މިހާރު މި އޮންނަނީ އޭގެތެރެއިން މަދުވެގެން ތިން މެންބަރުން ގުޅިގެން ހުށަހަޅާ ލިޔުމަކުން ކޮމިޓީގެ ބައްދަލުވުންތައް ބޭއްވުމަށް ކޮމިޓީގެ މުޤައްރިރު ގާތު އެދެވިދާނެ އެވެ. އަދި އެ ގޮތަށް އެދޭއެދުމުގައި އެ ބައްދަލުވުމެއްގައި ކުރަން ބޭނުންވާ ކަންތައް ސާފުކޮށް އެނގެން އޮންނަންވާނެ އެވެ. އެ ހިސާބަށް. އަނެއް ބައި އުނިކުރަން. ދެން މި 2 ވަނަ މާއްދާގައި އަމީންޢާއްމަށް ހުށަހެޅުމުން ކޮމިޓީގެ މުޤައްރިރަށް ވަގުތުން އެކަން އަންގަންވާނެ އެވެ. އެބައި ވެސް އުނިކުރަން 2 ގައި. ދެން އަނެއް ބަޔަކީ 1 ވަނަ މާއްދާ. ކޮމިޓީގެ މުޤައްރިރާއި މުޤައްރިރުގެ ނައިބު. ރައްޔިތުންގެ މަޖިލީހުގެ ގަވާއިދުގެ 120 ވަނަ މާއްދާގެ ދަށުން އިންތިޚާބުކުރެވޭ ކޮމިޓީގެ މުޤައްރިރަކާއި މުޤައްރިރުގެ ނައިބަކު ކޮމިޓީ އިން އިންތިޚާބުކުރަންވާނެއޭ މިހާރު މި އޮންނަނީ މިހެން. މީގެ ބަދަލުގައި އިތުރު މިކުރީ މުޤައްރިރާއި މުޤައްރިރުގެ ނައިބުގެ މައްޗަށް އިތުބާރު ނެތްކަމުގެ ވޯޓަކުން އިތުބާރު ނެތްކަމަށް ފާސްވެއްޖެ ނަމަ މުޤައްރިރު ނުވަތަ މުޤައްރިރުގެ ނައިބު އޭނާގެ މަޤާމުން ވަކިވީއޭ އެބައި އިތުރުކުރަން. އެ ހާޒިރުވި ކޯރަމުގެ..

ރިޔާސަތުން ވާހަކަދެއްކެވުން:

އާދެ، މިހާރު އިބްރާހީމް ރަޝީދު އެ ހުށަހެޅުއްވި އިޞްލާޙުތައް އަޅުގަނޑުމެން ފަހަރަކު ބަޔަކަށްތޯ އަޅުގަނޑުމެން ގެންދާނީ. ދެން ނޫނީ ވިއްޔާ އަޅުގަނޑު ހިތަށްއަރަނީ މި ފުރަތަމަ މި...  

ފުނަދޫ ދާއިރާގެ މެންބަރު ޢަލީ ސަލީމް ވާހަކަދެއްކެވުން:
އަޅުގަނޑަށް ފެންނަނީ މި ބިލު އޮތް ގޮތަށް ހަމަ މި ގަވާއިދު ވެސް ހަމަ ނަންބަރު އެކަކުން ދެއަކުން އެހެން ގޮސް ހަމަ ފާސްކުރަމުންކުރަމުން ދާން. ދެން އެ ބޭފުޅަކު ބޭނުންފުޅުވާ އިޞްލާޙެއް އެ ހިސާބަކަށް އައިމަ ހުށަހެޅުއްވިދާނެ. ދެން މި ދެ ޚިޔާލެއް އުޅެންޏާ ވޯޓަށް އައްސަވާފައި ކުރިއަށް ގެންދެވީމަ ރަނގަޅުވާނެ ކަމަށް އަޅުގަނޑަށް ފެންނަނީ. 

ކެލާ ދާއިރާގެ މެންބަރު ޢަބްދުﷲ މަޢުޞޫމް ވާހަކަދެއްކެވުން:

އަޅުގަނޑު ޢިއްޒަތްތެރި މެންބަރު ޢަލީ ސަލީމުގެ ހުށަހެޅުމަށް ތާއީދުކުރާ ވާހަކަ ދަންނަވަން. 

ރިޔާސަތުން ވާހަކަދެއްކެވުން:

އާދެ، ޝުކުރިއްޔާ. އަދި މީގެއިތުރަށް މިހާރު އަޅުގަނޑުމެން އަތުގައި އެބައޮތް ދެއްތޯ މި ރައްޔިތުންގެ މަޖިލީހުގެ އިޤުތިޞާދީ ކޮމިޓީގެ ގަވާއިދު ކިޔާފައި އިސްމާޢީލް ޢަބްދުލްޙަމީދުގެ ޑްރާފްޓެއްތޯ މިއީ. އެ ބައި ދެއްވާފައި ވެސް އެބައޮތް. މިހާރު ހުރިހާ އެއްޗެއް ބައްލަވާލައްވާފައި ކަންނޭނގެ. އާދެ، އެހެންވީމާ، މިވެސް ބައްލަވާލައްވަން އަޅުގަނޑު ފުރުޞަތެއް އަރުވަންތޯ ޢިއްޒަތްތެރި މެންބަރުންނަށް 5 މިނެޓެއްހާއިރު ކުޑަކޮށް ލޯފުޅު ހިންގަވާލައްވަން.  (ވަގުތުކޮޅަކަށްފަހު). އާދެ، މިހާރު އަޅުގަނޑަށް ބަލައިލެވިއްޖެ މި ގޯތްރޫކޮށްލެވިއްޖެ. އެހެންވީމާ، މިހާރު ކުރީ ދުވަހު އަޅުގަނޑުމެން މި ވަނީ މަޖިލީހުގެ އިދާރީމޭޒުގައި ދަންނަވާލެވިގެން ޑްރާފްޓެއް އަޅުގަނޑުމެންނަށް ދެއްވާފައި. އެހެންވީމާ، މި ޑްރާފްޓަށް ބަލައިގެން އަޅުގަނޑުމެން މި މަސައްކަތް ގެންދާނީ ކުރީގައި އަޅުގަނޑުމެންނަށް ހުށަހެޅި ތާއީދު ވެސް ލިބިފައި އެބަ އޮތް ވޯޓަކަށް ދާން އިޢުތިރާޟު ކުރައްވާ ކަމަށް ވަންޏާ އެހެން ބޭފުޅަކު އިޢުތިރާޟު ކުރައްވާ  ކަމަށް ވަންޏާ ވޯޓަކަށް ވެސް އަހާލެވިދާނެ. ދެން އެހެންނަމަވެސް، ދަންނަވާލަން މިއުޅެނީ މީގެތެރެއިން އަޅުގަނޑުމެން  ދާއިރު މި ގޮތަށް ގެންދާއިރު ވެސް މި އިސްމާޢީލް ޢަބްދުލްޙަމީދު ދެއްވާފައިވާ މި ޑްރާފްޓުގައި މީގެތެރެއިން ބައެއް ހިމަނާލަންޏާ އަޅުގަނޑުމެންނަށް ހިމަނާލައިގެން ވެސް ގެންދެވިދާނެ. އާދެ، އިސްމާޢީލް. 
ކާށިދޫ ދާއިރާގެ މެންބަރު އިސްމާޢީލް ޢަބްދުލްޙަމީދު ވާހަކަދެއްކެވުން:

އަޅުގަނޑު މިހާރު މި ޑްރާފްޓް ތައްޔާރުކުރެވިފައި މިއޮންނަނީ އިއްޔެ އިދާރީ މޭޒުން އެ ލިބުނު ޑްރާފްޓު މީގެތެރެއަށް މިއާއެކުގައި ހަމަ އެއްކޮށްލައިގެން އޭގައި ހިމެނޭ ވަރަށް މަދު ޕޮއިންޓެއް ނޫނިއްޔާ ހުރިހާ އެއްޗެއް ހިމަނައިގެން. 
ރިޔާސަތުން ވާހަކަދެއްކެވުން:
އާދެ، އެހެންވީމާ، މިހާރު މި ދެ ޑްރާފްޓެއް އަޅުގަނޑުމެންގެ އަތުގައި އެބައޮތް. މިހާރު އެހެންވީމާ، މީގެތެރެއިން ކޯއްޗަކައިގެންތޯ އަޅުގަނޑުުމެން ކުރިއަށް ގެންދާނީ ބައްލަވާލެއްވިއްޖެތޯ، ސަލީމް، ނިހާނު. 

ވިލިމާފަންނު ދާއިރާގެ މެންބަރު އަޙުމަދު ނިހާނު ޙުސައިން މަނިކު ވާހަކަދެއްކެވުން:

އަޅުގަނޑު ވެސް ހަމަ ތާއީދު މި ކުރަނީ އަޅުގަނޑުމެންގެ އަތުގައި މި އުޅެނީ ދެ ޑްރާފްޓެއް. އެކައްޗަކީ އަޅުގަނޑުމެންގެ އިދާރީމޭޒުން އަޅުގަނޑުމެންނަށް ލިބިފައި އޮތް އެއްކޮށްލެވިފައިވާ ބައެއް. ދެން އަނެއް ބަޔަކީ ޢިއްޒަތްތެރި މެންބަރަކު ހުށަހަޅުއްވާފައި އޮތް ބައެއް. ދެން އަޅުގަނޑުމެންގެ ތެރޭގައި މި 2 ބައި ކޮންބައިން ކޮށްގެން ނަމަވެސް ފުރަތަމަ އަޅުގަނޑުމެން ފައްޓައިގެން ދިޔައީ މި ހުށަހެޅުއްވި ގޮތަށް. ކުރީގައި އަޅުގަނޑުމެންގެ އަތުގައި މި އޮތް އެއްޗަށް މަސައްކަތް ކުރުމަށް އިޤުތިޞާދީ ކޮމިޓީ ހިންގާ ގަވާއިދު. މީގެން އުނިވާ ބައި މާއްދާއަކުން މާއްދާއަކުން ކުރިއަށް ގޮސް އެ ހިސާބަކުން އެ ކުރާ ގޮތަށް އަޅުގަނޑުމެން މާއްދާއަކުން މާއްދާއަކުން ވޯޓަށް ނަގާ ކުރިއަށް ގެންދާ ގޮތަށް. އަޅުގަނޑު ހުށަހަޅާލަން އެ ގޮތަށް. ނުވަތަ އެ ގޮތަށް ހުށަހެޅިފައި އޮތް ކަމަށް ވާނަމަ އެ ކަމަށް އަޅުގަނޑު ތާއީދުކުރަން. 

ރިޔާސަތުން ވާހަކަދެއްކެވުން:
އާދެ، ހުށަހަޅުއްވާފައި އޮތީ އެހެންނޫންތޯ. މީގެ ކުރީގައި ސަލީމް ހުށަހަޅުއްވާ މަޢުޞޫމް ތާއީދު ކުރައްވައިފި. ދެން މީގައި އެހެންވީމާ، އަޅުގަނޑު ފަށައިގަންނާނަން އިނގޭތޯ. ދެން މީގެތެރެއިން އިސްމާޢީލް ޢަބްދުލްޙަމީދު ލިޔުއްވާފައި އޮތް ބައިގައި ވެސް ވަރަށް ފުރިހަމަ ބައިތަކެއް އެބަހުރި މަތީގައި. އަޅުގަނޑުމެން މިހާރު އިދާރީ ކޮމިޓީން ދެއްވާފައި އޮތް ޑްރާފްޓަށްވުރެ ފުރިހަމަ ކަންނޭނގެ. ދެން އެހެންނަމަވެސް އަޅުގަނޑު ފަށައިގަންނާނަން. އާދެ، ފުރަތަމަ އިޤުތިޞާދީ ކޮމިޓީ ހިންގުމުގެ ގަވާއިދު. އިޢުތިރާޟު ކުރައްވާ ބޭފުޅަކު އެބަ އުޅުއްވާތޯ. އާދެ، އިޢުތިރާޟު ކުރައްވާ ބޭފުޅަކު އިންހެނެއް ހިއެއް ނުވޭ. ދެން މި އޮތީ ރައްޔިތުންެ މަޖިލީހުގެ ގަވާއިދުގެ 133 ވަނަ މާއްދާގެ ދަށުން އެކުލެވޭ އިޤުތިޞާދީ ކޮމިޓީ ހިންގާނެ ގޮތުގެ ގަވާއިދު. މި ގަވާއިދުގައި އެހެންގޮތަކަށް ބަޔާންކޮށްފައި ނުވާހާ ހިނދަކު މި ގަވާއިދުގައި ކޮމިޓީކަމަށް ބަޔާންކޮށްފައި ވަނީ އިޤުތިޞާދީ ތަރައްޤީ ކޮމިޓީ އަށެވެ. (ވަގުތުކޮޅަކަށްފަހު) އެ ތަރައްޤީ ކަނޑުއްވާލައްވާފައި މިހާރު. މިއަށް ކިޔަނީ އިޤުތިޞާދީ ކޮމިޓީ. އާދެ، ތަރައްޤީ ކަނޑާލާފައި. އިޢުތިރާޟެއް ނެތިއްޔާ. އިބްރާހީމް ރަޝީދު. 

މާފަންނު ދެކުނު ދާއިރާގެ މެންބަރު އިބްރާހީމް ރަޝީދު ވާހަކަދެއްކެވުން:

އަޅުގަނޑު މިކޮމިޓީގެ ޤާނޫނީ އަދަދު 124 ވަނަ މާއްދާގައި ބުނާ ގޮތަށް މީގެ ކޮމިޓީގައި މިހާރު ހާޒިރުވެ ތިބި މެންބަރުންނަށް ބަލާއިރު ވަރަށް މަދު އިނގޭތޯ. ދެން މީގައި އެބަބުނޭ (ނ) ގައި ކޮމިޓީގައި ހިގަމުންދާ މައްސަލައަކާ ގުޅޭ ގޮތުން ވޯޓެއް ނަގަން ޖެހިއްޖެ ހިނދެއްގައި އެ ވޯޓު ނުނަގާ ފަހު ތާރީޚެއްގައި އެ ވޯޓު ނެގުމަށް ފަސްކުރެވިދާނެއޭ. އެ ގޮތުން ފަސްކުރަންވާނީ ކޮމިޓީގެ މެންބަރުން އެދުވަހު ތިބި އަދަދު ބަލާ އެފަދަ ވޯޓެއް ނެގުމަށް ވީހާވެސް ގިނަ މެންބަރުން ބައިވެރިވެވޭނެ ގޮތް ހެދުން. އެއީ ރަނގަޅު ގޮތެއް ކަމަށް ކޮމިޓީގެ މުޤައްރިރަށް ފެނިއްޖެއްޔާ އޭ. 

ރިޔާސަތުން ވާހަކަދެއްކެވުން:


އާދެ، މިހާރު ކޮމިޓީގެ މުޤައްރިރަށް ފެނިގެން މިމަސައްކަތް ކުރަމުންދާތާ ވަރަށް ގިނަ ދުވަސްވެއްޖެ އެހެންނޫންތޯ. އެހެންވީމާ، ދެން އަޅުގަނޑަށް އިތުރަކަށް މިހާރު ވެސް އެ ބަތިއްބެވި 8 މެންބަރުން އެހެންނޫންތޯ. 8 އެހެންނޫންތޯ. އަޅުގަނޑާ އެކީގައި. 

ކެލާ ދާއިރާގެ މެންބަރު ޢަބްދުﷲ މަޢުޞޫމް ވާހަކަދެއްކެވުން:

އާދެ، މުޤައްރިރު ދެންމެ ނެންގެވީ އަޅުގަނޑުމެން މިހާރު ކުރަމުންދާ މަސައްކަތުން ބޭރުގެ ނުކުތާ އެއް ކަމަށް ފާހަގަކުރަން. ދެން ޤާނޫނީ އަދަދު އަޅުގަނޑުމެންވާނީ ފުރަތަމަ ދުވަހު އަޅުގަނޑުމެން މި ކޮމިޓީން ނިންމާފައި އިނގޭތޯ. އެހެންވީމާ، މީގެތެރެއިން އަންނައިރު ވެސް އެ ކަންތައް މި ގަވާއިދު ތެރޭގައި ހިމަނާ ގޮތަށް ކޮމިޓީން މިހާރު ނިންމާފައި އޮތް ކަމެއް. ޝުކުރިއްޔާ.

ރިޔާސަތުން ވާހަކަދެއްކެވުން:
އާދެ، އެކަން އަޅުގަނޑަށް އެނގޭ. އެހެންވީމާ، އަޅުގަނޑު މި މިހާރުވެސް ފުދޭވަރަކަށް .. ޢަލީ ސަލީމް. 

ފުނަދޫ ދާއިރާގެ މެންބަރު ޢަލީ ސަލީމް ވާހަކަދެއްކެވުން:


ދެންމެ އަޅުގަނޑުމެން މި ވާހަކަ ދެއްކި ތަންކޮޅުގެ މައްޗަށް އެއީ ތަޢާރަފުކަން އެނގޭ ގޮތަށް. އެ ބައި ހަމަ ނަންބަރެއް ޖަހާފައި އިތުރުކޮށްލީމާ، އަޅުގަނޑަށް ހީވަނީ މި ގަވާއިދުގެ ރީތިކަން ފޯމެޓުގައި އަންނާނެހެން. އެހެންވީމާ، މި އިޤުތިޞާދީ ކޮމިޓީ ހިންގުމުގެ ގަވާއިދު އެހެން އޮވެފައި ތަޢާރަފެއްގެ ގޮތުގައި އެބައި ފެންނަ ގޮތަށް ހަމަ ތަޢާރަފު ލެއްވެވިއްޔާ އަޅުގަނޑަށް ހީވަނީ ފުރިހަމަވާނެ ހެން. އިސްމާޢީލްގެ އެ ފޯމެޓުން ހަމަ ތަޢާރަފު އެ އޮތް ތަންކޮޅު ލާފައި ދެން ހަމަ މި ޢިބާރާތް އޮތީމާ، އަޅުގަނޑަށް ހިވަނީ މީތި ބަލައިލަން ހިތްފަސޭހަވާނެހެން. 

ރިޔާސަތުން ވާހަކަދެއްކެވުން:


އާދެ، އެހެންވީމާ، މިހާރު އިޢުތިރާޟު ނުކުރައްވާ ކަމަށް ވަންޏާ 1 ތަޢާރަފާއި ނަން އެހެންނޫންތޯ. އެ ގޮތަށް އެބައި ކުރިއަށް ލައިގެން ގެންދަން އިސްމާޢީލްގެ ޑްރާފްޓުގައި އިންގޮތަށް. އާދެ، އެހެންވީމާ، ދެން ތަރައްޤީ އިން ތަން ކަނޑާލާފައި އެބައި ނިމުނީ ކަމަށް އިޢުތިރާޟު ނުކުރައްވާ ކަމަށް ވަންޏާ. އާދެ، ދެން އޮތީ 1. ކޮމިޓީގެ މުޤައްރިރާއި މުޤައްރިރުގެ ނައިބު. ދެން މީގައި އިސްމާޢީލް ހުށަހަޅުއްވާފައި އޮތް މި ގަވާއިދަށް ކިޔާނީ ރައްޔިތުންގެ މަޖިލީހުގެ ގަވާއިދުގެ އިޤުތިޞާދީ ކޮމިޓިގެ ގަވާއިދެވެ. އެބައި ކަވަރު ވެއްޖެ ދެއްތޯ. ދެން އެހެންވީމާ، (ނ) ވެސް ކަވަރު ވޭ ދެއްތޯ. އެހެންވީމާ، ދެން މިހާރު ކޮމިޓީގެ މުޤައްރިރާއި މުޤައްރިރުގެ ނައިބު މިހާރު އޭގެ ދަށުގައި ލިޔުންކޮޅު ކިހނެއްތޯ ފެނިވަޑައިގަންނަވަނީ.

ވިލިމާފަންނު ދާއިރާގެ މެންބަރު އަޙްމަދު ނިހާނު ޙުސައިން މަނިކު ވާހަކަދެއްކެވުން:

 މިހާރު އެ ދިޔަ ގޮތުން އެކި ތަޢާރަފާއި ނަން. އަދި އިސްމާޢީލް ހުށަހެޅުއްވި ތަޢާރަފާއި ނަމުގެ (ށ)، (ނ) ކޮމްބައިންވެ، އެކި ތަޢާރަފަށް މި އޮތީ ނިމިފައި. އަޅުގަނޑު ޤަބޫލުކުރާގޮތުގައި ވޯޓަކަށް އައްސަވަންޏާ އައްސަވާނީ. ދެން ނާއްސަވަންޏާ ނާއްސަވާ. ދެން 2 ށް ބަދަލުކޮށްލަން އަޅުގަނޑަށްފެނޭ ހަމަ ކޮމިޓީގެ މުޤައްރަރާއި މުޤައްރަރުގެ ނައިބު އެއަށް އަދި އިދާރީ މޭޒުން އަޅުގަނޑުމެންނަށް ހުށަހަޅުއްވާފައި އޮތް ލިޔުންކޮޅުގައި މި އޮންނަނީ ރައްޔިތުންގެ މަޖިލީހުގެ ގަވާއިދުގެ 120 ވަނަ މާއްދާގެ ދަށުން އިންތިޚާބު ކުރެވޭ ކޮމިޓީގެ މުޤައްރަރަކާއި މުޤައްރަރުގެ ނައިބަކު ކޮމިޓީން އިންތިޚާބު ކުރަންވާނެ އެވެ. މިއަކު އަޅުގަނޑަކަށް ހިއެއް ނުވޭ ފުށުއަރާ މައްސަލަ އެއް އުޅޭހެންނެއް. ދެން (ހ)، (ށ)، (ނ) އަށް ފަހުން އިތުރު ކުރެވިދާނެ ބޭނުން ކަމުގައި ވާނަމަ އިސްމާޢީލް ހުށަހަޅުއްވާފައި ހުރި ޑްރާފްޓުގެ ހުރި މާއްދާތަކުން މިއަށް އެއްކުރެވެންޖެހޭ އެއްޗެހި އެއްކުރެވިދާނެ އަޅުގަނޑުމެންނަށް ޤަބޫލުކުރަން. 

ގަލޮޅު އުތުރު ދާއިރާގެ މެންބަރު އީވާ ޢަބްދުﷲ ވާހަކަދެއްކެވުން:

އާދެ، ޝުކުރިއްޔާ މުޤައްރިރު. އަޅުގަނޑު ވެސް ހަމަ ދަންނަވާލަން ބޭނުންވި އެއްޗެއް ނިހާނު އެ ވިދާޅުވީ. އަޅުގަނޑަށްވެސް ފެނޭ ދެންމެ ސަލީމް ހުށަހަޅުއްވައިގެން އަޅުގަނޑުމެން ތަޢާރަފަށް ހެޑްލައިން ގެނައީމާ އެ ސުމާރު ނަމްބަރުތައް ދެން އަޅުގަނޑަށް ޤަބޫލުކުރެވެނީ އަޅުގަނޑުމެން އިދާރީ މޭޒުން ބަދަލުކޮށްދެއްވާނެ ކަމަށް. އަޅުގަނޑު ވެސް ހަމަ ދަންނަވާލަން ބޭނުންވީ މިހާރު މިއޮތް ޑްރާފްޓުގައި އިދާރީ މޭޒުން ދެއްވި ޑްރާފްޓުގައި މިއޮތް 1 2 ށް ވުމަށްފަހު އިސްމާޢީލްގެ ޑްރާފްޓުގައި 3 ގައި އިން 2 ނުކުތާ. 3 ގެ ރިޔާސަތުގެ ދަށުގައި (ހ) އާއި (ށ) އާ އަޅުގަނޑަށް ވެސް ފެނެއޭ ކޮމިޓީގެ ޑްރާފްޓުގެ ކޮމިޓީގެ މުޤައްރިރާއި މުޤައްރިރުގެ ނައިބުގެ އިތުރުކޮށްކަލަން ހަމަ ނިހާނު ވެސް އެ ވިދާޅުވިހެން. ޝުކުރިއްޔާ. 

ރިޔާސަތުން ވާހަކަދެއްކެވުން:
އާދެ، އިޢުތިރާޟު އެއްވެސް ޢިއްޒަތްތެރި މެންބަރަކު ނުކުރައްވާ ކަމަށް ވަންޏާ އަޅުގަނޑު ކުރިއަށް ގެންދަން. މިހާރު އިދާރީ މޭޒުން ދެއްވި އެމެންޑުމެންޓު އެނގިވަޑައިގެންފި ދެއްތޯ. އާދެ، އިބްރާހީމް ރަޝީދު. 

މާފަންނު ދެކުނު ދާއިރާގެ މެންބަރު އިބްރާހީމް ރަޝީދު ވާހަކަދެއްކެވުން:

އާދެ، ރައްޔިތުންގެ މަޖިލީހުގެ 120 ވަނަ މާއްދާގެ ދަށުން އިންތިޚާބު ކުރެވޭ ކޮމިޓީގެ މުޤައްރިރާއި މުޤައްރިރުގެ ނައިބު ކޮމިޓީން އިންތިޚާބު ކުރަންވާނެ އެވެ. މި އިތުރު މިކުރަނީ މުޤައްރިރާއި މުޤައްރިރުގެ ނައިބުގެ މައްޗަށް އިތުބާރު ނެތްކަމުގެ ވޯޓެއް އިތުބާރު ނެތް ކަމަށް ފާސްކޮށްފިނަމަ މުޤައްރިރު ނުވަތަ މުޤައްރިރުގެ ނައިބު އޭނާގެ މަޤާމުން ވަކިވޭއޭ. އެ ބައި އެ ގަވާއިދާ ހަވާލާދީ ގަވާއިދާ އެއްގޮތް... 

ގަލޮޅު އުތުރު ދާއިރާގެ މެންބަރު އީވާ ޢަބްދުﷲ ވާހަކަދެއްކެވުން:
ޝުކުރިއްޔާ މުޤައްރިރު. އަޅުގަނޑުވެސް އިބްރާހީމް ރަޝީދުގެ ހުށަހެޅުމަށް އަޅުގަނޑު ވެސް ތާއީދުކުރަން. ސަބަބެއްވެސް ދަންނަވާލާނަން ބޭނުން. ރައްޔިތުން މަޖިލީހުގެ ރައީސަށް ވެސް އަޅުގަނޑުމެން އިންތިޚާބު ކުރުމަށްފަހު، މަޤާމުން ވަކި ކުރެވެން ނޫނީ އިތުބާރު ނެތްކަމުގެ ވޯޓެއް ލެވޭނެ ގޮތަކަށް މި އޮންނަނީ. އަދި އެހެން ވުޒާރާތަކުން ވެސް މަޤާމުން ވަކިކުރެވޭ ގޮަތަކަށް މި އޮންނަނީ. އަޅުގަނޑަށް ވެސް ޤަބޫލު ނުކުރެވެނީ ކޮމިޓީއެއްގެ މުޤައްރިރަކު އިންތިޚާބުވުމަށްފަހު 5 އަހަރު ދެމިހުންނަން ޖެހިދާނެ ކަމަށް ކޮމިޓީން ފެންނަ ހިނދެއްގައި ކޮމިޓީގެ އަޣުލަބިއްޔަތުން ބަދަލު ކުރެވޭނެ ކަމަކަށް އަޅުގަނޑަށް ފެންނަނީ. ޝުކުރިއްޔާ.

ރިޔާސަތުން ވާހަކަދެއްކެވުން:


ޢިއްޒަތްތެރި މެންބަރަށް ދަންނަވާލަން މަޖިލީހުގެ ގަވާއިދުގައި ވެސް އެވާހަކަ އޮވޭ. ދެން އެހެންނަމަވެސް އަޅުގަނޑު އޭގެ މައްސަލައެއް ނެތް. ތި ބޭފުޅުން ލައްވަންޏާ ކުރިއަށް ގެންދާނީ. ދެން އޭގައި އެއްވެސް މައްސަލަ އެއް އޮވެގެނެއް ނޫން. އާދެ، ދެން އެހެންވީމާ، މިހާރު...

ވިލިމާފަންނު ދާއިރާގެ މެންބަރު އަޙްމަދު ނިހާނު ޙުސައިން މަނިކު ވާހަކަދެއްކެވުން:

އާދެ، އަޅުގަނޑު ހުށަހަޅާލަން ބޭނުން މާއްދާ 2 މިހާރު. އަޅުގަނޑުމެން އިތުރުކުރަމުން މި ދާ ގޮތުން ވާނީ ދެއެއްގައި ކޮމިޓީގެ މުޤައްރިރާއި މުޤައްރިރުގެ ނައިބު. އިދާރީ މޭޒުގެ ޑްރާފްޓުގައި ހިމެނޭ ލިޔުންކޮޅުގެ އިތުރުން އަޅުގަނޑުމެންގެ ޢިއްޒަތްތެރި މެންބަރު އިސްމާޢީލް ޢަބްދުލްޙަމީދު ލިޔުއްވާ އަޅުގަނޑުމެންނަށް ފޮނުއްވާފައިވާ ޑްރާފްޓުގައި ހިމެނޭ ރިޔާސަތު ނޫނީ ކޮމިޓީގެ މުޤައްރިރާއި ނައިބު ހިމެނޭ. 3 ށް އަޅުގަނޑު ޖެހިލާނަން ފުރަތަމަ. ހުށަހަޅާލަން އަޅުގަނޑު ގަސްތު މި ކުރަނީ. އަޅުގަނޑަށް ލިޔުއްވަން ފަސޭހަވާނެ ކަންނޭނގެ ނޫނީ ލިޔުއްވާފައި އިތުރު ކުރެއްވި. އާދެ، ރަނގަޅު. އެހެންވީމާ، (ހ) އެއީ އިޤުތިޞާދީ ކޮމިޓީގެ ރިޔާސަތު ބަލަހައްޓަނީ ކޮމިޓީގެ މުޤައްރިރެވެ. ކޮމިޓީގެ މުޤައްރިރު ބައްދަލުވުމަށް ހާޒިރުވުމަށް ޢުޒުރުވެރި ވެއްޖެ ހާލަތެއްގައި ކޮންމެ ކޮމިޓީގެ ރިޔާސަތު ބަލަހައްޓާނީ މުޤައްރިރުގެ ނައިބެވެ. (ށ) ކޮމިޓީގެ މުޤައްރިރާއި މުޤައްރިރުގެ ނައިބު ވެސް ކޮމިޓީގެ ބައްދަލުވުމަށް ހާޒިރުވުމަށް ޢުޒުރުވެރި ވެއްޖެ ހާލަތެއްގައި ކޮމިޓީގެ ރިޔާސަތު ބަލަހައްޓާނީ އެ ވަގުތު ކޮމިޓީގައި ހާޒިރުވެ ތިބި މެންބަރުންެ އަޣުލަބިއްޔަތުން ހޮވޭ ކޮމިޓީގެ މެންބަރެކެވެ. މި ހިސާބުން މިބައި ނިންމާލުމަށްފަހު އަޅުގަނޑު ދަންނަވަން މީގެ ހަމަ ކޮމިޓީތަކުގެ ޤާނޫނީ އަދަދަކީ 124 (ހ) ގައި ބަޔާން ކުރާ ކޮމިޓީގެ މަސައްކަތްތައް ކޮމިޓީން ކުރަންވާނީ ކޮމިޓީގެ ޤާނޫނީ އަދަދު އޮތް ޖަލްސާއެއްގައޭ. އެކަމަކު ޤާނޫނީ އަދަދު އަޅުގަނޑުމެން ފާސްކޮށްފައި، އެއީ 4 އަށް. އެހެންވީމާ، އެ ހިސާބުން އެބައި ވެސް ގުޅިގެންދާނެ ކަމަށް އަޅުގަނޑު އުއްމީދުކުރަން. 

ރިޔާސަތުން ވާހަކަ ދެއްކެވުން:
އާދެ، މިހާރު އެކިތަންތަނުން ވިދާޅުވަމުން ގެންދެވީމާ، ވަރަށް އުނދަގޫވާނެ. އަޅުގަނޑުމެން މިއަދު 10:30 ގެ ކުރިން ނިންމަން ކަމަށް އަޅުގަނޑުމެން ކުރީދުވަހު ނިންމާފައި މި ވަނީ. އެހެންވީމާ، މިހާރު ކޮންމެވެސް އެއް ޑްރާފްޓެއްގެ މައްޗަށް ބަލައިގެން އެހެން ގެންދިއުން ރަނގަޅުވާނެ ކަންނޭނގެ. މި ދޭތި މިކުސް ކުރަމުން ގެންދިޔުމަށްވުރެ. އާދެ، މަޢުޞޫމް. 

ކެލާ ދާއިރާގެ މެންބަރު ޢަބްދުﷲ މަޢުޞޫމް ވާހަކަދެއްކެވުން:

ދެންމެ ނިހާން އެ ހުށަހަޅުއްވަމުން ދިޔަގޮތް އަޅުގަނޑަށް ވަރަށް ކަމުދޭ. އެހެންވީމާ، އަޅުގަނޑު ބޭނުންވަނީ ނިހާނު އެއްބަސްވެ ވަޑައިގަންނަވާ ކަމަށް ވަނީ ވިއްޔާ މިހާރު މި ދެވަނަ މާއްދާ މުޤައްރިރާއި މުޤައްރިރުގެ ނައިބު އަޅުގަނޑުމެންގެ ކޮމިޓީ ޑްރާފްޓުގެ އެއްވަނަ މާއްދާގައި އެ ފެންނަ ގޮތަށް އިނދެފައި ދެން (ހ)، (ށ) އިތުރުކޮށްފައި. ދެން އެ ހިސާބުން ހުއްޓާލާފައި އެއީ ދެވަނަ މާއްދާ ކަމުގައި ފާސްކޮށްލަން. 

ފުނަދޫ ދާއިރާގެ މެންބަރު ޢަލީ ސަލީމް ވާހަކަދެއްކެވުން:


އަޅުގަނޑު ޑރ.މައުސޫމަށް ތާއީދުކުރަން. 

ރިޔާސަތުން ވާހަކަދެއްކެވުން:


އާދެ، އެހެންވީމާ، އެއަށް އިޢުތިރާޟު ކުރައްވަންތޯ. އިޢުތިރާޟު ނުކުރައްވާ ކަމަށް ވަންޏާ އެ ގޮތަށް އެހެން ޢިއްޒަތްތެރި މެންބަރުން އިޢުތިރާޟު ނުކުރައްވާތީ، އެ ގޮތަށް ބަދަލުކޮށްލަނަން. އާދެ، އިބްރާހީމް ރަޝީދާއި އީވާ އާ ދެ ބޭފުޅުން ހުށަހަޅުއްވަނީ މުޤައްރިރު ނުވަތަ މުޤައްރިރުގެ ނައިބު ކަމުން ވަކިކުރެވޭނެ ކަމަށް އެބައި އިތުރު ކޮށްލަން. ކީކޭތޯ އެ ލަފްޒު، އެ ޢިބާރާތްކޮޅު ވިދާޅުވެދެއްވަފާނަންތޯ. ވަކިކުރަން ވޯޓެއް ނަގައިފިއްޔާ ވަކިކުރަން.  އިސްމާޢީލް ޢަބްދުލްޙަމީދުގެ މި ޑްރާފްޓުގައި ވެސް އެބައޮތް އެ ވާހަކަ ދެއްތޯ. 

މާފަންނު ދެކުނު ދާއިރާގެ މެންބަރު އިބްރާހީމް ރަޝީދު ވާހަކަދެއްކެވުން:

މުޤައްރިރާއި މުޤައްރިރުގެ ނައިބުގެ މައްޗަށް އިތުބާރު ނެތްކަމުގެ ވޯޓަކުން އިތުބާރު ނެތް ކަމަށް ކޮމިޓީގެ އަޣުލަބިއްޔަތުން ފާސްކޮށްފި ނަމަ މުޤައްރިރު ނުވަތަ މުޤައްރިރުގެ ނައިބު އޭނާގެ މަޤާމުން ވަކިވީއޭ. އެ ބައި އިތުރުކުރަން. 

ރިޔާސަތުން ވާހަކަދެއްކެވުން:


އާދެ، އީވާ ވެސް އެ އަށް ތާއީދުކުރައްވާ. ކޮބައިތޯ ކިހިނެއްތޯ. މަޢުޞޫމް.

ކެލާ ދާއިރާގެ މެންބަރު ޢަބްދުﷲ މަޢުޞޫމް ވާހަކަދެއްކެވުން:

އާދެ، އަޅުގަނޑު ހަމަ ސާފުކޮށްލަން މި ކޮމިޓީގެ އަޣުލަބިއްޔަތުން ކަމަށް ތި ވިދާޅުވަނީ ދެއްތޯ. އެ ޢައްޔަން ކުރިއިރު އިން އަދަދުތޯ. 

ރިޔާސަތުން ވާހަކަދެއްކެވުން:
އާދެ، މައްސަލަ އެއް ނެތް ކަމަށް އެބައި އިތުރުކޮށްލާނަން ދެއްތޯ. ކޮމިޓީގެ އަޣުލަބިއްޔަތު. އޭގެ މާނައަކީ 6 މެންބަރުން. އެހެންވީމާ، އެ ކަމުގައި މި އިންނަނީ 6 ވޯޓު ދެއްތޯ. 11 ބޭފުޅުން ތިބޭއިރު 6 ވެގެންތާ ވާނީ. އޯކޭ އެބައި އިތުރުކޮށްލާފައި ދެން ކުރިއަށް އަޅުގަނޑުމެން 2 މިހާރު އެ ދިޔައީ އަޅުގަނޑުމެންގެ މަސްއޫލިއްޔަތު އަޅުގަނޑުމެން ބަލައިލަމާތޯ. (ވަގުތުކޮޅަކަށްފަހު) ކީކޭތޯ. އެހެންވީމާ، 2 ނޫންތޯ. މުޤައްރިރުގެ މަސްއޫލިއްޔަތު. އާދެ، މިހާރު ކޮމިޓީގެ މުޤައްރިރުގެ މަސްއޫލިއްޔަތު އޮތް ގޮތް ރަނގަޅުތޯ ނުވަތަ އިތުރު ބަދަލެއް އެބަ އޮތްތޯ. އާދެ، ރައްޔިތުންގެ މަޖިލީހުގެ 121 ވަނަ މާއްދާގައި ވާ ފަދައިން އަންނަނިވި ކަންކަންކުރުމަށް މުޤައްރިރުގެ ޢާއްމު މަސްއޫލިއްޔަތު ތެރޭގައި ހިމެނިގެންވެ އެވެ. ކޮމިޓީގެ ބައްދަލުވުންތައް ބޭއްވުން. ކިހިނެއްތޯ ކޮމެންޓެއް އޮތްތޯ. އާދެ، އިސްމާޢީލް.

ކާށިދޫ ދާއިރާގެ މެންބަރު އިސްމާޢީލް ޢަބްދުލްޙަމީދު ވާހަކަދެއްކެވުން:

އަޅުގަނޑު ހިތަށް އަރަނީ ކޮންމެ މާއްދާ އެއް ވެސް މި ފަށާއިރު ރައްޔިތުންގެ މަޖިލީހުގެ ގަވާއިދުގެ މި މާއްދާގައި އެހެން އޮންނަން ފެނޭތޯއޭ. އެ ގަވާއިދު ތައްޔާރު ކުރާއިރުގައި އަޅުގަނޑަށް ހީވަނީ ކޮންމެހެން އެ ބައި ނައިސް، މާއްދާ ނައިކަމުގައި ވިއަސް ހަމަޖެހޭނެ ހެން. ޢިބާރާތް އެއްޗެހި ރީތިކޮށްލުމަށްޓަކައި.

ރިޔާސަތުން ވާހަކަދެއްކެވުން:


އާދެ، މިހާރު އަޅުގަނޑު އިތުރު މައްސަލަ އެއް ނެތިއްޔާ 2 ގެ (ހ)،(ށ)،(ނ)،(ރ)،(ބ)،(ޅ)،(ކ)،(އ)،(ވ) އާދެ، ކިހިނެއްތޯ މަޢުޞޫމް ..

ކެލާ ދާއިރާގެ މެންބަރު ޢަބްދުﷲ މަޢުޞޫމް ވާހަކަދެއްކެވުން:

އަޅުގަނޑު މިހާރު މި އިދާރީ މޭޒުގެ ޑްރާފްޓުގައި މިއޮތް ގޮތަށް ދެންމެގައި..

ރިޔާސަތުން ވާހަކަދެއްކެވުން: 

އިއްޔެ (ށ) ށް އަޅުގަނޑުމެން ކުޑަ މޮޑިފިކޭޝަނެއް ގެނެސްގެން ރައްޔިތުންގެ މަޖިލީހުން ހުށަހެޅޭ ބިލާއި މައްސަލަތަކުގެ ތެރެއިން މި ކޮމިޓީގައި ދިރާސާކޮށް ފޮނުވަން މަޖިލީހުން ނިންމާ ބިލާއި މައްސަލަތައް ބަލާ މަޖިލީހަށް ރިޕޯޓު ހުށަހެޅުން. އާދެ، އެހެންވީމާ، އެ އިޞްލާޙާ އެކީގައި އަޅުގަނޑުމެން ކުރިއަށް ގެންދަން. (ވ) ކޮމިޓީގެ ފަރާތުން މީޑިޔާ އަށް ހާމަކުރަންޖެހޭ ކަންކަން ހާމަކުރުން. ނުވަތަ ހާމަކުރާނެ ފަރާތެއް ކަނޑައެޅުން. އާދެ، އެހެންވީމާ، މިހާރު މި 2 ނިމުނީ ކަމަށް އަޅުގަނޑު މި ޑްރާފްޓުގައި އޮތް 2. ނޫނީ އަނެއްގޮތަށް އެ 3 ދެއްތޯ. އިޢުތިރާޟެއް އެބައޮތްތޯ އިބްރާހީމް ރަޝީދު. 

މާފަންނު ދެކުނު ދާއިރާގެ މެންބަރު އިބްރާހީމް ރަޝީދު ވާހަކަދެއްކެވުން:

ނެތް. ނެތް.

ރިޔާސަތުން ވާހަކަދެއްކެވުން:
އާދެ، ދެން އެހެން ކަމަށް ވަންޏާ (ށ) މިހާރު ދެން އަޅުގަނޑުމެން މި ބަލައިލަން ޖެހުނީ 3. އަޅުގަނޑުމެންގެ އަތުގައި އޮތް 3. އެހެންނަމަވެސް 4 އަށް މީތި ބަދަލުވާނެ ދެއްތޯ. 4 ގެ (ހ)،(ށ)،(ނ)،(ރ)،(ބ). އާދެ، (ނ) ގައި މި އިންނަނީ 6 މެންބަރުން. އެ ތަން އިންނާނީ 4 ދެއްތޯ. ކުރީގައި ވެސް އެބަ އުޅޭތޯ. މައްސަލަ އެއް އެބައުޅޭތޯ. 

ވިލިމާފަންނު ދާއިރާގެ މެންބަރު އަޙްމަދު ނިހާނު ޙުސައިން މަނިކު ވާހަކަދެއްކެވުން:

ސުމާރު ނަންބަރުތައް މިހާރު އެތުރިގެން ދިޔަ ގޮތުން 4. ކޮމިޓީގެ ޤާނޫނީ އަދަދު ހުށަހަޅުއްވާފައިވާ ޑްރާފްޓާ އެއްގޮތަށް އެ ހިސާބުގައި ހިމެނޭ (ބ) އާއި ހަމައަށް މިހާރު އޮތްގޮތަށް ފާސްކުރަން އަޅުގަނޑަށް ފެނޭ.

ކެލާ ދާއިރާގެ މެންބަރު ޢަބްދުﷲ މަޢުޞޫމް ވާހަކަދެއްކެވުން:

އަޅުގަނޑު ތާއީދު. 

ރިޔާސަތުން ވާހަކަދެއްކެވުން:
އެހެންބޭފުޅަކު އިޢުތިރާޟެއް ނެތް ކަމަށް ވަންޏާ. ހުރިހާ  ބޭފުޅުން، ކިހިނެއްތޯ. 

ވިލިމާފަންނު ދާއިރާގެ މެންބަރު އަޙްމަދު ނިހާނު ޙުސައިން މަނިކު ވާހަކަދެއްކެވުން:

އަޅުގަނޑު އެހެން ބަލައިލާފައި މި ދަންނަވާލީ ޢިއްޒަތްތެރި މެންބަރު ހުށަހެޅުއްވި ޑްރާފްޓުގައި ވެސް 6. ކޮމިޓީގެ ޤާނޫނީ އަދަދު އެ ބަޔާއި މިއާއި ފުށުއެރުމެއް ނެތް. އަދި އަޅުގަނޑުމެންެ ގަވާއިދަކާ ވެސް ފުށު އެރުމެއް ނެތް. އެހެންވެގެން މި ވާހަކަ މި ދަންނަވާލީ. ދުރުންދުރުން އެއްޗެހި ނުގެންނަން ވެގެން. ނަމަވެސް ބެލުމަށްފަހު މާކުކޮށްފައި އަޅުގަނޑު ވެސް މިހެން މި ދަންނަވާލީ. ކޮމިޓީގެ ޤާނޫނީ އަދަދު. މިކޮޅުން 3. އެ ކޮޅުން.

ގަމު ދާއިރާގެ މެންބަރު ޔޫސުފު ޢަބްދުލްޣަފޫރު ވާހަކަދެއްކެވުން:

އާދެ، އަޅުގަނޑު ދަންނަވާލަން އުޅުނީ (ނ) ށް ޢަލީ ސަލީމު ހުށަހަޅުއްވާފައި އޮތް އިޞްލާޙާ އެކު ތޯއޭ. އާދެ، އެ އިޞްލާޙާ އެކު އަޅުގަނޑު ތާއީދުކުރަން. 

ރިޔާސަތުން ވާހަކަދެއްކެވުން:
އާދެ، އެހެންވީމާ، އެހެންބޭފުޅަކު އަޅުގަނޑަށް ހީވަނީ އިޢުތިރާޟެއް ނުކުރައްވާހެން. މިހާރު އޮތް ގޮތް (ބ) އާ ހަމައަށް ދެއްތޯ. އެހެންވީމާ، މިހާރު އެބައި ނިމުނީ ކަމަށް ބަލަންތޯ. އޯކޭ. ދެން އޮތީ ކޮމިޓީގެ ބައްދަލުވުންތައް. އެއީ 5 ށް މިހާރު ބަދަލުވާނީ ދެއްތޯ. އަޅުގަނޑުމެންގެ ޢާއްމުގޮތެއްގައި ހިނގާނީ ހޯމަ އަންގާރަ ބުދަ ކަމަށް އަޅުގަނޑުމެން އިޞްލާޙު ކުރެވިފައި އިންނާނީ. އިބްރާހީމް ރަޝީދު މިއަށް ހުށަހެޅުއްވިން ދެއްތޯ އޮޞްލާޙެއް 5 އަށް. 

